
រឿងសង្ខេប

	 សុខា និង ធីតា ជាមិត្តរួមថ្នាក់នឹងគ្នា។   ពួកគេរស់នៅលើកោះមួយនៅក្នុងប្រទេសកម្ពុជា 

និងមានចំណាប់អារម្មណ៍យ៉ាងខ្លាំង ដោយបានទៅហែលទឹកកំសាន្តជាលើកដំបូង។

	

	 ខណៈដែលពួកគេចុះហែលទឹកមើលផ្កាថ្ម ស្រាប់តែពួកគេបែរជាស្រងាកចិត្តយ៉ាងខ្លាំង 

ចំពោះអ្វីដែលបានឃើញទៅវិញ។ ផ្កាថ្មត្រូវបានបំផ្លាញ ហើយមានត្រីតិចតួចប៉ុណ្ណោះនៅក្នុងទឹក។ 

នៅពេលពួកគេលើកឡើងពីបញ្ហានេះជាមួយអ្នកនេសាទពីរនាក់នោះ បែរជាមានប្រតិកម្មយ៉ាង

ខ្លាំងពីពួកគាត់ទៅវិញ។

	 តើពួកគេអាចនឹងបញ្ចុះបញ្ចូលប្រជាសហគមន៍ឲ្យជួយការពារធនធានធម្មជាតិក្នុងតំបន់របស់ 

ពួកគេបានដែរឬទេ?

សុខា

	 សុខា ជាសិស្សវិទ្យាល័យ មានអាយុ​១៤ឆ្នាំ។ សុខាទើបចូល

រៀនថ្ងៃដំបូង និងរីករាយជាមួយការសិក្សាយ៉ាងខ្លាងំ។ សុខាមានចំណាប់ 

អារម្មណ៍ទៅហែលទឹកមើលផ្កាថ្ម ពីព្រោះគេចង់ដឹងយ៉ាងខ្លាងំអំពីបរិស្ថាន 

ជុំវិញកោះ។ 

ធីតា

	 ធីតា ជាសិស្សវិទ្យាល័យ មានអាយុ១៥ឆ្នាំ។ ឪពុករបស់នាងជា

អ្នកនេសាទ ហើយនាងចូលចិត្តផ្សងព្រេងខ្លាងំណាស់។​  ធីតាចាប់អារម្មណ៍

ទៅហែលទឹកមើលផ្កាថ្ម ព្រោះនាងទើបតែបានអានសៀវភៅមួយក្បាល

ទាក់ទងអំពីផ្កាថ្ម។ 

លោកតា

	 កាលពីនៅក្មេង​គាត់ជាអ្នកនេសាទម្នាក់។ គាត់ពិបាកចិត្ត ពេល 

ឃើញគេនេសាទត្រី ព្រោះថាក្នុងជំនាន់របស់គាត់ងាយស្រួលនេសាទត្រី 

ហើយក៏មិនមានការបំពុលច្រើនដូចសព្វថ្ងៃនេះទេ។ គា ត់ចង់ការពារ

បរិស្ថានធម្មជាតិខ្លាំងណាស់។

សួស្ដីធីតា! តើឯង
រីករាយឬទេ ពេលមក
ហែលទឹកលេងដូច្នេះ?

ចាស! ខ្ញុំពិតជាចង់ឃើញ
ត្រី និងផ្កាថ្មដែលយើង
ទើបតែបានរៀនហើយ!

ខ្ញុំក៏អញ្ចឹងដែរ!
តុះ! យើងឆាប់ចុះ
ទៅក្នុងទឹកទៅ!

សុខា និងធីតានាំគ្នារត់សំដៅចុះក្នុងទឹក

ពីរបីនាទីក្រោយមកពួកគេមានអារម្មណ៍មិនសប្បាយចិត្ត

ដោយសារ ផ្កាថ្មដែលពួកគេឃើញខុសពីការគិតទៅវិញ

ធីតា! 
តើឯងមានឃើញដូចខ្ញុំដែរឬអត់? 
ផ្កាថ្មរងការបំផ្លាញស្ទើរតែទាំងអស់ 

ហើយមានត្រីងាប់ជាច្រើន!

ចាស! ខ្ញុំឃើញហើយ 
ប៉ុន្តែខ្ញុំឆ្ងល់ខ្លាំងណាស់ ថាតើត្រី

ទាំងអស់ហ្នឹងបាត់ទៅណា
អស់ហើយ?

មើលចុះ! អ្នកនេសាទទាំងនោះកំពុងតែបំផ្លាញផ្កាថ្មអស់
ហើយ! អញ្ចឹងតើ បានជាអ្វីៗគ្រប់បែបយ៉ាងនៅទីនេះងាប់
គ្មានសល់! តុះ! យើងនាំគ្នាទៅនិយាយជាមួយពួកគាត់
មើល៍ដើម្បីឲ្យដឹងច្បាស់ពីអ្វីដែលកំពុងកើតឡើង។

ទូកដ៍ធំមួយបានអូសសំដៅមកជិតពួកគេ

ពួកគេក៏ហែលសំដៅទៅកាន់ទូកនេសាទនោះ

អ្នកនេសាទកំពុងបោះចោលកាកសំណល់ 
និងបំណែកអួនចាស់ៗចូលទៅក្នុងទឹក

ជម្រាបសួរពូ! 
តើពូដឹងទេថា អួនរបស់ពូកំពុងតែ

បំផ្លាញផ្កាថ្ម និងចាប់យកកូនត្រីតូចៗ 
ដែលពូមិនអាចយកទៅ

ហូបបាន?

បើអញ្ចឹង តើវាយ៉ាងម៉េច? សព្វថ្ងៃហ្នឹង គេពិបាក
រកត្រីខ្លាំងណាស់ ដូច្នេះហើយយើងចាំបាច់ត្រូវ
ប្រើឧបករណ៍នេសាទប្រភេទនេះដើម្បីចាប់ត្រីឲ្យ
បានច្រើនសម្រាប់ហូប និងលក់នៅលើទីផ្សារ។

ប៉ុន្តែ បើពូធ្វើអញ្ចឹង 
ពូនឹងកាន់តែពិបាករកត្រីនៅថ្ងៃក្រោយ
ជាមិនខាន! ពូកំពុងតែបំផ្លាញជម្រកត្រី 

ហើយចាប់យកកូនត្រីតូចៗដូច្នេះ 
នោះពួកវានឹងមិនអាចធំឡើង

បានទេ។

តើឯងចេះស្អី? ពួកឯងគ្រាន់តែជាក្មេងមិន
ទាន់ដឹងអីទេ! ឆាប់ចេញពីទីនេះភ្លាម 

យើងចាប់ពួកឯងទាំងពីរនាក់ឥឡូវហ្នឹង!

អ្នកនេសាទមានការភ្ញាក់ផ្អើលពេលឃើញក្មេងទាំងពីរនាក់នៅក្នុងទឹក

ពូនេសាទនោះ ពិតជាគម្រោះគម្រើយមែន!

មែនហើយ!
ពួកគាត់មិនចេះស្រលាញ់បរិស្ថានទាល់តែ

សោះ។ តុះ! យើងទៅជួបលោកតារបស់ខ្ញុំវិញ 
ក្រែងគាត់អាចជួយបានខ្លះ។

លើកដៃ
ថ្វាយព្រះចៅ!

ជម្រាបសួរ
លោកតា!

ចៅបានទៅហែលទឹក
លេងកាលពីម្សិលមិញ ដើម្បីមើលផ្កាថ្ម 

ប៉ុន្តែចៅបានឃើញ ត្រីងាប់ជាច្រើនហើយ
ផ្កាថ្មត្រូវបំផ្លាញខ្ទេចខ្ទីអស់។

មែនហើយណាចៅវាជារឿងដែលគួរឲ្យសោកស្ដាយខ្លាំង
ណាស់។ តាចាំបានថាកាលតានៅពីក្មេង តាបានទៅនេសាទ

ត្រីនៅទីនោះ តាធ្លាប់ចាប់បានត្រីធំៗរាល់តែលើកហ្នឹង។ 
ពេលតាហែលទឹក តាបានឃើញ.....

ភ្លាមនោះក្មេងទាំងពីរក៏ហែលចេញពីទីនោះ ត្រឡប់មកកាន់ឆ្នេរខ្សាច់វិញ

ថ្ងៃបន្ទាប់មកពួកគេក៏នំាគ្នាទៅផ្ទះលោកតារបស់សុខា

.....អណ្ដើកសមុទ្រធំៗ ផ្សោត ជ្រកូទឹក និងផ្កាថ្មជាច្រើន។ តែឥឡូវហ្នងឹ អ្នកនេសាទចាប់បានតែត្រតូីចៗតែបុ៉ណ្ណោះ។

កូនប្រុសម្នាក់របស់យាយរស់នៅ
ក្នុងភូមិមួយ ដែលមានសហគមន៍

នេសាទមួយក្រុមជាអ្នកការពារផ្កាថ្ម។ 
ប្រជាសហគមន៍ធ្វើការរួមកម្លាំងគ្នា
ដើម្បីថែរក្សា ការពារត្រី ដើម្បីឲ្យ

ប្រជានេសាទអាចបន្តការ
នេសាទប្រកបដោយនិរន្តរភាព។

សហគមន៍នេសាទអាចផ្តល់ផល
ប្រយោជន៍យ៉ាងច្រើនសម្រាប់សហគមន៍
ទាំងមូល។ សមាជិកសហគមន៍ទាំងអស់
អាចគ្រប់គ្រងលើធនធានរបស់ខ្លួន។ 

នាថ្ងៃបន្ទាប់អ្នកភូមិ​រៀបចំ​កិច្ចប្រជុំបង្កើតក្រុមស្ថាបនិក
ពិភាក្សាលើការបង្កើតសហគមន៍នេសាទ

មន្ត្រីជលផល

នេះពិតជា
គំនិតល្អមែន! តុះ! យើង

នាំគ្នាទៅជួបនិយាយជាមួយ
ពួកគាត់មើល៍ក្រែងពួកគាត់

អាចជួយអ្វីយើងបាន!

តើយើងគួរតែ
ដោះស្រាយបញ្ហានេះ
ដូចម្តេចទៅលោកតា?
តើអ្នកណាជាអ្នកការពារ

ផ្កាថ្មទាំងនេះ?

បង្កើនទិន្នផលនេសាទសម្រាប់សហគមន៍

បង្តើតតំបន់អភិរក្ស (ហាមឃាត់)
ប៉ុន្តែ

តើសហគមន៍នេសាទ 
ស្វែងរកថវិកាដោយ

​របៀបណា?

ទប់ស្កាត់បទល្មើសនេសាទ ដូចជាគ្រឿងផ្ទុះ និង​ អួនអូសទឹករាក់

ប៉ុន្តែតើ
សហគមន៍នេសាទផ្តល់
ផលប្រយោជន៍ឲ្យយើង
ដោយរបៀបណា?

សហគមន៍នេសាទ
មានផលប្រយោជន៍
ច្រើនណាស់ដូចជា...

សហគមន៍នេសាទ
អាចស្វែងរកថវិកា

ពី​ប្រភព​ផ្សេងៗ​ដូចជា...

ការ​បង់​វិភាគទាន​ពី​សមាជិកសហគមន៍ 
ឬការចូលរួមកម្លាំងដោយស្ម័គ្រចិត្ត

ម្ចាស់​ជំនួយ និងសម្បុរសជននានា សេវា​មុជទឹកកំសាន្ត

និងការលក់សំបុត្រចូលទស្សនា​
របស់ភ្ញៀវទេសចរណ៍ជាដើម។

ពីរ ឬបីខែក្រោយមក មេឃុំ ប្រកាសថាយើងនឹងរៀបចំជាគណៈកម្មការមួយដែលទើបជាប់
ឆ្នោត ដោយ​ដាក់ស្នើទៅរាជរដ្ឋាភិបាល ដើម្បីបង្កើតជាសហគមន៍នេសាទស្របច្បាប់មួយ។ 

ជាច្រើនឆ្នាំ​កន្លង​ផុតទៅ សុខា និង​ធីតា បានទៅ​ហែលទឹក​លេង​ម្តងទៀត

មើលចុះ! 
ផ្កាថ្មពិតជាស្អាតៗមែនទែន! 
ខ្ញុំឃើញមានត្រីធំៗ និងផ្កាថ្ម

ចម្រុះពណ៌ជាច្រើន!

ពិតមែនហើយ! 
អរគុណដល់សហគមន៍នេសាទ

ដែលបានជួយការពារផ្កាថ្ម ដូច្នេះត្រី 
និងផ្កាថ្មបានកកើតច្រើនឡើង

វិញហើយ។

"យើងទាំងអស់គ្នាអាចជួយការពារផ្កាថ្ម ដូច្នេះអ្នកជំនាន់ក្រោយក៏អាចរីករាយជាមួយវាផងដែរ៕ "

ចប់





នាំមកជូនដោយ

អ្នកអភិរក្សបៃតង​ គឺជាក្រុមអ្នកបរិស្ថានវ័យក្មេង ប្រចាំកោះស្តេចនៃ

ប្រទេសកម្ពុជា។ អ្នកអភិរក្សបៃតងមានបំណងលើកកម្ពស់ការយល់

ដឹងពីបញ្ហាសហគមន៍តំបន់ឆ្នេរ ដូចជាការបំពុល និងការនេសាទ

លើសកម្រិត។ តាមរយៈការបង្កើតសម្ភារៈថ្មីៗ ដូចជា វីដេអូខ្ល ី

សៀវភៅរឿងរូបភាព អ្នកអភិរក្សបៃតងសង្ឃឹមថានឹងអាចផ្តល់ជា

ដំបូន្មានល្អៗដល់យុវជនខ្មែរជំនាន់ក្រោយឲ្យជួយការពារធនធាន

ធម្មជាតិរបស់ពួកគេ។

សាល់ឡូវ៉ាត់ធ័រ គឺជាសហគ្រាសសង្គមអភិរក្សសមុទ្រមួយ ធ្វើការ

ឆ្ពោះទៅកាន់កម្មវិធីគ្រប់គ្រងផ្កាថ្ម ដោ យសហគមន៍ពីសម្រស់កោះ

ស្តេចនៃប្រទេសកម្ពុជា។ តាមរយៈការអប់រំ ការពង្រឹងសមត្ថភាព​ 

ការផ្សព្វផ្សាយ សាល់ឡូវ៉ាត់ធ័រមានបំណងឲ្យសហគមន៍មូលដ្ឋាន

មានសមត្ថភាពក្នុងការគ្រប់គ្រងធនធានធម្មជាតិរបស់ពួកគេជាមួយ

ទិសដៅផ្សារភ្ជាប់ការអភិរក្សជីវៈចម្រុះ ជាមួយនឹងការអភិវឌ្ឍប្រកប

ដោយនិរន្តរភាព។

អង្គការសត្វព្រៃ  និងរុក្ខជាតិអន្តរជាតិ (FFI) គឺជាអង្គការ​អភិរក្ស​អន្តរ

ជាតិ ដែលមានតួនាទីការពារប្រភេទ ​ដែល​ទទួល​រង​ការគំរាម​កំហែង

ព្រមទំាងការពារ​ប្រព័ន្ធអេកូឡូសី៊​លើពិភពលោកដោយធ្វើការ​ជ្រើស

រើស​រកដំណោះស្រាយ​ណា ដែលមាននិរន្តរភាពផ្អែកតាមលក្ខណៈ​

វិទ្យាសាស្រ្ត និងតម្រូវការ​​​របស់​មនុស្សជាតិ​។ អង្គការ FFI កំពុង

ដំណើរការនៅក្នុងប្រទេសជាង៤០នៅលើពិភពលោក ដែលភាគ

ច្រើនជាប្រទេស​កំពុងអភិវឌ្ឍន៍ ក្នងុទិសដៅជួយសង្គ្រោះប្រភេទសត្វ

និងរុក្ខជាតិ ផុតពីការវិនាសផុតពូជ និងជួយសង្គ្រោះជម្រកធម្មជាតិ

ពីការបំផ្លិចបំផ្លាញ ស្របពេលជាមួយនឹង​ការធ្វើឲ្យប្រសើរឡើងនូវ

កម្រិតជីវភាពរបស់ប្រជាសហគមន៍។ អង្គការ FFI បង្កើតឡើង​ក្នុង

ឆ្នាំ​១៩០៣ ដែលជាស្ថាប័នអភិរក្សអន្តរជាតិដ៏មានវ័យចំណាស់ជាង

គេនៅលើពិភពលោក។ ចាប់តំាងពី​ឆ្នា១ំ៩៩៦អង្គការនេះបាន​ចាប់ផ្តើម

អនុវត្តសកម្មភាពរបស់ខ្លួនយ៉ាងសកម្មនៅក្នុងប្រទេសកម្ពុជា។

